刘仪职先生《丰顺蓝田庚寅兰亭雅集寄慨》联唱


刘仪职先生《丰顺蓝田庚寅兰亭雅集寄慨》联唱

刘仪职

(全国优秀教师、中学语文高级教师、语文教研员）

514300/广东省丰顺县汤坑镇顺风路一号丰顺县教育局

丰顺蓝田庚寅兰亭雅集寄慨

庚寅季春上巳，丰邑艺林名流近百人再聚蓝田，吟诗作对，泼墨挥毫，盛况空前。公务缠身，馀未能践约亲临盛会，憾甚。谨赋一律，聊以寄慨。

广结平生翰墨缘，桑榆旖旎付吟笺。

青藤白石求玄妙，山谷板桥法自然。

古意苍茫人抱璞，新知感慨笔通禅。

濴觞水碧蓝田涧，醉取三千锦绣篇。

诗友联唱

刘麒子（中华诗词学会副会长/中国楹联学会顾问）

515014/广东省汕头市阳光海岸协和水岸10幢1501室

（1）

雅集蓝田代有缘，一方名士赛吟笺。

虚怀力作开生面，妙句随心法自然。

时势催人思奋发，山川醉眼悟真禅。

我来借得兰亭笔，亦写风流岁月篇。

（2）

新知旧雨会文缘，珠玉云霞锦绣笺。

景物怡情诗结谊，湖山可爱乐陶然。

一方胜迹兴名邑，数处泉声悟古禅。

更喜蓝田藏墨宝，摩崖镌刻赞佳篇。
刘清宏（广西电视报社原总编/社长）

530022/南宁市青山路17号秀山花园家景园A—102室

（1）

云山苍碧识迟缘，又读兰亭烟雨笺。

翰墨丹青分雅韵，春花秋月共天然。

十年磨剑归悬壁，万卷回眸胜悟禅。

此日闻鸡宜早起，儒毫挥写述怀篇。

（2）

风亭水榭赏梅缘，驴背吟诗拓雪笺。

一榻琴书安绮梦，四围烟雨织嫣然。

登楼王粲思归策，起钓严滩意隐禅。

买得湖山儒画笔，旧时明月上新篇。

（3）

五百年前早结缘，何须族谱接兰笺。

衡岚岱色秋常在，岸芝汀兰意盎然。

闲赋采薇思息影，贫趋归隐志逃禅。

从来风月诗家物，裁作绫罗锦缎篇。
于海洲（《世界诗词》顾问兼编委、《中国诗词月刊》编审、《中华辞赋》编委）

101300/北京顺义区东方太阳城琴湖园A区129—3—302

一从弱冠结诗缘，每借飞鸿送锦笺。

贤聚蓝田君善咏，韵赓白水我欣然。

兰亭已矣觞存酒，丰顺悠哉句入禅。

足落琴湖犹未稳，凌晨即起和斯篇。

【注】白水，北京东湖白河。余新居东方太阳城坐落潮白河畔。足落琴湖，余新迁东方太阳城琴湖园。
刘柏青（岭南诗社常务理事兼丰顺分社社长）

514300/广东省丰顺县汤坑镇顺风路一号丰顺县教育局

（1）

松梅襟抱亦天缘，笔砺风霜润綵笺。

绦帐弦音犹雅健，黄花气节自超然。

肠撑芒角频催韵，墨淡辋川初悟禅。

最爱晚晴霞似锦，长歌再续永和篇。

（2）

又缔艺林师友缘，春风携韵染云笺。

骊歌宛转倾离绪，驿路迢遥乐自然。

避世难能先避俗，逃名未可且逃禅。

迩来新种蓝田玉，谱入琅环第几篇。

（3）

喜结山林未了缘，春风践约共裁笺。

弄簧野鸟贻奇韵，出岫紫霞舒自然。

词笔争题芳草渡，诗心渐悟野狐禅。

龙虺奔走淋漓墨，挥洒兰亭瑰丽篇。

（4）

黄鹂听唱岂无缘，澹荡雩风熏锦笺。

奇壑卧云喝逸也，鸣泉漱玉自湛然。

管城韵系东坡骨，山水魂牵摩诘禅。

万类天机凴俯仰，腾蛟起凤续长篇。
林  峰（中华诗词学会会员/香港诗词学会会长）

香港元朗天水围天瑞邨瑞国楼1001室

（1）

不信人间有宿缘，只因吟志共裁笺。

樽开北海诗犹未，骚寄蓝田气浩然。

埋骨江流非忘国，挑灯竹院岂归禅。

砚池本欲为民写，纸贵难容赋大篇。

（2）

求缘不若顺尘缘，风雨芸窗寄一笺。

世道难平何乃尔，人情未古岂萧然。

茫茫沧海还容我，鬱鬱菩提不悟禅。

志在山河和雪咏，一枝短笔写长篇。

（3）

白云聚散总随缘，笔下霜寒写素笺。

人在山阴谁不雅，心归盘谷自悠然。

青衫未著身存健，野衲虽逢我远禅。

贵贱视如清瘦竹，已无闲俗写愁篇。
王万然（国家二级作家/汕尾日报社总编辑）

516600/汕尾市区汕尾大道中《汕尾日报》报社

《东山雅集>>第三集<<辛波丝卡集>>于2010年7月26—27日在汕尾市红海湾遮浪举行。主题：重塑南方文学的信心。来自本省及吉林、福建民刊主编、评论家、诗人二十多参与。恰好收到丰顺刘柏青转来刘仪职先生七律一首，随依韵和之。

东山雅集结文缘，欲把蓝天作锦笺。

浪击滩头何慷慨，风吟塔顶自悠然。

碰杯见底多欢笑，沐雨听涛偶悟禅。

夜露繁星沙作响，数行足迹写新篇。
萧家正（香港诗词学会常务副会长/《香港诗词》执行主编）

518048/深圳市福田区福民路泰美园B栋―11B

（1）

蓝田一曲结诗缘，雅谊论交拂彩笺。

大笔高文书圣德，兰亭秀竹鬱苍然。

乾坤莽荡裂冠冕，风雨湛冥守梵禅。

差喜同洲唇齿虑，云涛汗漫赋宏篇。

（2）

书剑悲鸣日百缘，孤灯对影咏讌笺。

澄江匹练秋兴好，落日西风雁翼然。

文彦骚亭成雅会，蓬山仙侣悟高禅。

江山澒洞同吟眺，与尔虚舟浊酒篇。

（3）

汤坑听雨共泉缘，雾阁云窗寄锦笺。

过眼贤豪窥世运，喷珠龙瀑享天然。

早闻梅岭传佳话，偕隐鸿光识苦禅。

游兴每扶诗笔健，颓澜力挽有弘篇。
叶良方（中华诗词学会会员/汕尾市诗词联学会副会长）

516400/广东省海丰县财政局

谁牵千水万山缘，织就网坛云锦笺。

教苑有情留德泽，翰文无价贵天然。

久关菊径少熏俗，常沐松风多晓禅。

怕负盟兄催墨意，忙从纸上凑闲篇。
江兴锥(汕尾市诗词协会理事)

516600/汕尾市区灰窑东五巷四横1号

兰亭雅集惜悭缘，忻羡裁霞得锦笺。

载咏载觞何乐矣，骋怀骋目自悠然。

蓝田才俊共修禊，红海鸥盟未悟禅。

遥望淙淙濴水处，永和句续几千篇。
吕  烈(汕尾市楹联学会副会长)

516600/汕尾市城区新城街十巷五号

（1）

我与秋山本有缘，青峰作笔绘心笺。

花开落帽成潇洒，云出无心返自然。

不借黄粱寻梦迹，何妨白首听狐禅。

如酥一片蓝田玉，镂出江南隽秀篇。

（2）

相携共结卜花缘，暖入郊原绿满笺。

载酒浮舟生醉意，踏青采艾乐陶然。

同临曲水思修禊，静对高松可味禅。

难得书生心态好，新题不赋恼春篇。

李雪莹（黑龙江《北国诗词》主编）

150010/哈尔滨市南岗区学府路1 号福顺尚都9-2-901

南疆北国结文缘，嘉树当窗焕锦笺。

汉石周金文始伟，林风山月韵超然。

传家有道但真率，炼句功深如坐禅。

宠辱不惊居淡泊，去留无意白云篇。
翁寒春（中华诗词学会常务理事/香港诗词学会秘书长）

518129/深圳龙岗区坂田星光之约41栋202艺蕾书画苑

愿于蓝田结素缘，茂林修竹付华笺。

几时尘俗关吟意，何处清泉不哗然。

万斛豪情堪入世，一眸醉眼已无禅。

白云山脚寻幽谷，高士香兰入我篇。
梁继红（广东中华诗词学会会员）

510600/广州市东兴南路东兴一街8号104室

何处能寻物外缘，唯将绮梦入蛮笺。

喜盟鸥鹭心安逸，醉卧林泉意泰然。

羡友多为梁苑客，嗟吾尚属野狐禅。

今闻又起兰亭会，盼睹吟朋倚马篇。
王贵云（山西省/岭南诗社常务理事《岭南诗社》编委）

510600/ 广州中山一路共和东路19号202室 岭南诗社

（1）

高门望族岂非缘，泉涌豪情润彩笺。

宗室渊源荣汉室，黉园树木乐陶然。

传家通志勤修礼，振铎谈天胜解禅。

赋得兰亭攡藻咏，何忧鸣珮柏梁篇。

（2）

酷爱风骚韵结缘，心思浩荡诉吟笺。

不知黄鹤今何处，已晓白云斯果然。

唤醒梅魂邀月舞，淹留雪魄对松禅。

苏辛千古文章事，尚倚兄台续巨篇。

（3）

喜向蓝田结雅缘，墨花飞舞染芳笺。

骚声宛转情难却，心境随和意惬然。

交流须有东坡谱，酬唱焉无摩诘禅。

庭训丰标堪景仰，禀经横锦列宏篇。

（4）

与君交往岂无缘，天性迷诗弄尺笺。

暑往寒来神固守，云生雨注意飘然。

班荆同道犹存志，瓶罄耽书不问禅。

纪梦名山寻大典，紫毫飞白有灵篇。
吕宏望（邑籍/中国古琴学会理事/广东省书协会员）

510040/广州市越秀区盘福路102号之一西梯502

立志更宜交善缘，千秋功载薛涛笺。

莲峰莽莽青如黛，邑水盈盈静默然。

昔日兰亭惊俗世，今朝画室悟清禅。

春风一度蓝田玉，获取朱衣指点篇。

齐喜章（中华诗词学会会员/赤峰红山诗词学会秘书长)

024000内蒙古赤峰市红山区北馨（新）花园42号信箱

春风又度再结缘，妙境佳音垒厚笺。

自古文风书一曲，蓝田雅韵也欣然。

心胸博大神仙谷，灵感虚无日月禅。

相会银屏擎巨笔，江山缀彩绘宏篇。
林三伟（岭南诗社常务理事兼禅城诗词学会会长）

528000 佛山市卫国路80号B座604室

网上赓吟信有缘，蓝田丰韵寄云笺。

偶当闲隙无推託，纵是繁忙莫倜然。

笔健萦回真善美，风清崇尚道儒禅。

汤乡曾是骚人会，难淡情怀许续篇。
钟耀中（嘉应诗社理事/梅州市美术家协会会员）

514100/广东省蕉岭县县城环南路12号

珠凝露草一朝缘，兴至何须待锦笺。

倦笔勾云犹快意，残宵听雨欲陶然。

金台仙掌了无蹟，野径杂花都是禅。

笑看烟霞皆北去，空留猿鹤赋闲篇。
古英华（嘉应诗社理事/桂岭诗词联协会副会长）

514100/广东省蕉岭县县城蕉岭县广播电视大学

（1）

劫火馀生赖福缘，兰亭论道喜题笺。

狂来说剑书真者，怨去吹箫释慧然。

竹苑纷飞天上凤，松涛漫解浪中禅。

遍染蓝田新玉绿，淋漓墨宝著名篇。

（2）

马帐春荣认夙缘，六经根柢擘芳笺。

胸中紫气呼观止，笔底青峰立泰然。

花径云霞情近岫，草丛芝蕙性通禅。

诗书焕彩如神助，风月华章感应篇。
郑名昆（岭南诗社揭阳分社秘书长）

522016/揭阳市榕城区北溪宫永和里5/6

心结杏坛兰竹缘，东篱菊酒醉吟笺。

文章万古存真理，风物千秋顺自然。

问道虚怀知脱俗，熔经盈腹可通禅。

新雨旧朋同倾盖，会向蓝田赓韵篇。
林传芳（梅州市楹联学会副会长）

514100/蕉岭县蕉城北街22号

揭岭长潭不解缘，柏青凭藉寄心笺。

寻常幸有将将就，七十欣无悄悄然。

菊圃天高堪寄傲，兰亭酒烈可通禅。

村夫斋出惊人句，拜读雕龙第一篇。
彭中文（中华诗词学会会员）

518000/深圳市南山区兴工路欣荔苑111商铺

不慕黄金只慕缘，愿从国手镂瑶笺。

鸿翎欲送千千锦，海浪还来了了然。

翠柳条条皆注目，红霞片片尽言禅。

蓝田种玉祥云绕，绣虎雕龙第几篇。
吴雁程（特级教师、汕尾市实验小学原校长）

516545/陆丰市碣石镇锦江路30号大顺电脑科技

沧海苍山诗有缘，唐风延颂满翰笺。

潮音汉调谐雅典，樵曲渔歌协自然。

沃角吟哦情溢盏，山头酬唱意参禅。

粤东粤北频鱼雁，可续春秋著巨篇。
咸丰收（山东）

276633山东省莒南县汀水中学

早慕清才喜有缘，云烟满纸薛涛笺。

琴横海岳人莞尔，笔纵龙蛇意泰然。

未到蓝田先寄意，且抛俗务早逃禅。

云中有雁衔书至，我欲敲诗便续篇。
陈炽昌（桂岭诗词联学会理事）

514100/梅州市蕉岭县新铺镇北方村中督里

（1）

松筠守节岂无缘，载誉雄文织锦笺。

岁岁流觞歌愿景，悠悠清韵信天然。

芝兰古岸人攻玉，鸥鹭滩头梦入蝉。

日照沧波生紫气，豪情壮写报春篇。

（2）

骚人雅集歎机缘，胜水名山颂雪笺。

鱼跃鸢飞其乐矣，心驰神往俱欣然。

花迎春日皆争豔，情到痴时始悟禅。

大道朝阳堪骤马，传承薪火谱新篇。

（3）

立雪程门庆有缘，匠心独运巧裁笺。

鹰扬天汉唯高蹈，鲤跃龙门自奋然。

临水登山迷唱韵，挑灯展卷盼通禅。

梅魂竹魄松风格，玉振金声励志篇。

（4）

岁寒三友结琦缘，大海襟怀耀綵笺。

宝剑藏锋光不减，清流试笔韵悠然。

身居福地还祈福，客访禅宫喜拜禅。

莫负春光争咏歎，雄鹰展翅续鸿篇。
丘济华（桂岭诗词楹联协会理事）

514100/广东省蕉岭县蕉城镇东门路北四巷63号601

贫贱何曾了夙缘，暗将风雨付心笺。

早年果腹难自许，晚岁能诗易萧然。

无欲渐知空色相，有情不解入枯禅。

还期明月清风夜，与友同赓快意篇。
徐名琅（丰顺蓝田农业有限公司总裁）

田头猎韵缔文缘，援手裁云作素笺。

潆水飞觞春盎也，扬骚振藻气轩然。

砚底阴晴堪取象，膺中澹泊始参禅。

又是兰亭芳草绿，永和赓咏几多篇。
丁潭清（岭南诗社丰顺分社副社长）

514300/梅州市丰顺县汤坑镇南路41号

梦里诗书画里缘，鸿儒纵笔漫飞笺。

蓝田酣韵神怡者，美酒香风我醉然。

春日吉时当践禊，莲花开处自生禅。

更来烟雨仙村境，渺渺云中世外篇。
张活泼（邑籍/岭南诗社丰顺分社社员）

514326/梅州市丰顺县埔寨镇易安楼

山川钟毓岂非缘，碧树临风裁锦笺。

凤舞龙飞何逸矣，流觞拈韵自忻然。

汉唐嚼尽犹研墨，魏晋翻来可解禅。

万里春光谁作主，蓝田玉琢协和篇。
林粉容（岭南诗社常务理事兼揭阳分社社长）

522016/揭阳市广播电视台揭阳视听週报社

风雅多交翰墨缘，滔滔吟浪卷瑶笺。

世间节物随时序，笔底人情顺自然。

幸有凉飙驱溽暑，愿无恶俗扰清禅。

诗心感发真情意，知是芜篇与玉篇。
谢梅兴（梅岭诗词学会副会长）

514000/梅州市嘉应大学南区14幢206

（1）

骚坛邂逅信投缘，笙磬同音谱锦笺。

斗酒双柑何恺也，黄鹂百啭自酣然。

胸藏丘壑方称妙，笔蘸清流可悟禅。

岁岁蓝田春染绿，飞文攡藻续弘篇。

（2）

雅集蓝田喜有缘，江天胸次对吟笺。

换鹅醉笔思先哲，出岫閒云乐自然。

莽荡乾坤频寄慨，葱茏松竹足参禅。

永和雅韵群贤续，戞玉琅轩第几篇。
何淙祥（中华当代文学学会理事)

521000/潮州市西新路东四巷一幢107号

蓝田雅集憾无缘,有幸萤屏赏锦笺。

名士高吟非俗韵,佳山献秀悦天然。

百诗斗酒因豪气,二句三年系苦禅。

深感刘郎真盛意,催馀秃笔赋新篇。

郑作坚（邑籍/丰顺县劳动和社会保障局原局长）

514300/丰顺县汤坑镇汤坑路六巷一幢201

丰顺蓝田庚寅兰亭雅集寄慨用刘仪职先生韵

兴有春光聚笔缘，蓝田研墨润华笺。

龙飞惊现王颜韵，凤舞新翻李杜篇。

翠岭晴岚争入句，碧溪遐籁可通禅。

江山千古凴吟眺，曲水流觞志盎然。

题刘仪职先生《丰顺蓝田庚寅

兰亭雅集寄慨》联唱对联两比
刘柏青（岭南诗社常务理事兼丰顺分社社长）

514300/广东省丰顺县汤坑镇顺风路一号丰顺县教育局

（1）

声可探骊激昂欲揽蓝田月

韵堪倚马璀璨俱呈合浦珠

（2）

韵胁韶歌青衿人似蓝田玉

觞潆曲水芒角光如沧海珠

